DOMENIE II DI PASCHE

Jutoris pe Liturgjie
Domenie, ai 28 di Avril dal 2019

1l vanzeli de messe di vué al e plui che valit ancje par no. Di fat, dopo de rispueste dade a
Tomds - Astu crodiit parcé che tu mi as viodiit? - Jesu al disé: Furtunats chei che a an crodit cence
viodi!

Lis comunitats cristianis fin dal inizi si son consegnadis di gjenerazion in gjenerazion chestis
peraulis e cumo al e rivat il nestri turni li che nus ven domanddt ancje a no di crodi cence vé
viodut.  Dut vér, pero o scuegnin zontd che alc o podaressin viodi midiant dai esemplis di fede di
cualchi persone semplice e buine, dai episodis de vite dai sants, tes musis di pas di cualchi puar o
tribuldt, tai voi inocents di un frut... O vin propit di impard a cjala cui voi di Jesu, lui che al cjatave
il ream di Diu tune semence di senape, il grant ciir di une vedue tune palancute e lis ricjecis dal
ream di Diu tai pigui e spreseats.

Duncje no stin a lda a ciri la risurezion di Jesu dome tal costdt di Crist - slungje la tO man e metile
tal gno flanc - ma cirinle ancje tai segnai di vite che a son torator di no.

Tun mont che al da masse segndi di terorisim e di muart, il cristian al sa cjatd zermois e
profums di primevere e li che Crist al ven butdt di bande, perseguitat e copat, la persone di fede si
nudris di lis e di spirt a no fini.

Nol covente vé viodude la resurezion di Crist cui voi dal cuarp come i apuestui, parce che i
segndi de resurezion dal Signor a son za fra di no. In chest sens e je valide ancje par né la peraule
dal Signér: Astu crodit parcé che tu mi as viodit? Furtunats chei ch’a an crodit cence viodi!.

Di fat: Jesu, in presince dai dissepui, al fas¢ tancj altris spiéi, che no son ripuartats in chest libri.
A son i spiei che o podin cjatd te nestre vite e comunitdts ore presint.

1l timp di Pasche nus presentara in miit particolar i Ats dai Apuestui pe prime leture, ’Apocalis

pe seconde e e il vanzeli di Zuan pe tierce.

Antifone di jentrade 1P22
Come frututs a pene nassits, bramait il lat no pastielat de peraule,

par podé€ cressi parie viers de salvece, aleluia.
Si dis Glorie a Diu.

Colete:

Diu di eterne misericordie,

che an par an tal torna de fieste di Pasche

tu impiis la fede dal popul che ti ¢ consacrat,
fas cressi in nd la gracie che tu nus as dade,
par che ducj a rivin a rindisi cont pardabon
cun ce purificazion ch’a son stats lavats,

cun ce spirt rigjenerats, cun ce sanc sfrancjats.
Pal nestri Signor Gjesu Crist to Fi, ch’al ¢ Diu
e cun te al vif e al regne dutune cul Spirtu Sant,
par ducj i secui dai secui.



PRIME LETURE At 5,12-16
Al cresseve il numar di chei ch’a crodevin tal Signor.

Luche al e miedi, pitor, poete, bon di ciir, uman e si console a ridusi la realtdt a biei cuadruts
come chel de messe di vué.

Par ciri di capi la situazion des primis comunitdts cristianis no nus baste Luche, ma bisugne da
une ocjade ancje a lis letaris di Pauli, Jacum, Pieri e a lis glesiis de Apocalis.

Come ai timps di Luche, come te antighe glesie di Aquile e come simpri e dapardut, ancje in
Frial lis comunitdts a son come che a son: ni dome bielis ni dal dut brutis.

Nus tocje voléur ben come che a son e soredut juddlis a cressi e a madurd in chescj moments
tant dificii che, come glesie universal e local, o stin vivint.

Dai Ats dai Apuestui

Midiant dai apuestui si fasevin une vore di meracui e di spi€i te int. Lor a stavin ducj compats sot
dal puarti di Salomon e nissun di chei altris nol olsave a compagnasi cun 16r, ma la int a disevin
dome ben. Intant al cresseve il numar dai oms e des feminis ch’a crodevin tal Signér, al pont di
puarta i malats tes placis, poiantju sui jetuts e sui stramags par che, cuant ch’al passave Pieri, magari
dome la s6 ombrene e rivas a tapona cualchidun di 16r. Tancj di 16r a rivavin ancje des citats
dulintor di Gjerusalem, puartant malats e int lambicade dai spirts sogs, € ducj a vuarivin.

Peraule di Diu.

SALM RESPONSORIAL dal Salm 117

1 sorestants dai predis di Jerusalem a spreseavin lis comunitats plui puaris, lontanis e
lambicadis. Par esempli, a disevin: Studie a font e tu viodaras che de Galilee nol ven fir profete (Zn
7,52).

Mai spresed nissune des nestris comunitats parce che chest salm di Pasche nus vise di Jesu: La
piere che i muradors le vevin butade di bande e je deventade il cjantonal.

“Un plan pastoradl che al partis dai ultins nol po fa di mancul in Friul di meti in prime linie, par
jessi servits mior, i picui pais. No voressin che, in non di une logjiche mai metude in dubi, si
continui a pensd che “par furni l’altar grant di un domo si puedi sfurni cualunche altri altar”
(Puedie nassi une gnove zornade pe glesie? Glesie Furlane, 1988).

R. O vin viodiit, o Diu, i spetacui dal to bonciir.
O ben:

R. Aleluia, aleluia, aleluia.

Se cjantat: 1l cjant dai salms responsoridi, p. 216.
Laudait il Signdr, parce che al € bon,

parce che il so boncir al € par simpri.

Che lu disi Israel:

Il so boncir al € par simpri.

Che lu disi la cjase di Aron:

Il so bonciir al € par simpri.

Che lu disin chei ch’a rispietin il Signor:

Il so boncir al € par simpri. R.

Le piere che 1 muradors le vevin butade di bande
e je deventade il cjantonal.

A fa dut chest al ¢ stat il Signor;

e je une robonone pai nestris voi.

Cheste e je la zornade che le a fate il Signor:
gjoldin e fasin fieste. R.



Danus, Signor, la salvece;

danus, Signor, la vitorie!

Benedet chel ch’al ven tal non dal Signor;
us benedin de cjase dal Signor.

Diu al ¢ il Signor e nus a jemplats di 1Gs. R.

SECONDE LETURE Apl1,9-11.12-13.17-19

O jeri muart, ma cumo o vif par simpri.

La glesie fin ché altre i e je stade plui di une volte un sisteme di podé e chei che a bramavin il podé
a cirivin di stdi dongje.

Ancje in zornade di vué a son laics tes nestris glesiis che prime di tigni al Signor a cjapin
["ocasion par sintisi cualchidun in pais. Il vér dissepul nol cir la proprie glorie, ma al sa pati pal
Signor, come che ancje vué o sin visdts: o jeri (in esili) te isule di Patmos par colpe de peraule di
Diu e de testemoneance che i1 vevi fate a Jesu.

Te seconde part de leture nus ven presentdt Crist: lui - il prin e ’ultin e il vivent - cu la 5o
peraule al e ['unic mestri e pastor des nestris comunitats.

Dal libri de Apocalis di san Zuan apuestul

Jo, Zuan, vuestri fradi e vuestri compagn te tribulazion, tal ream e te fermece in Jesu, o jeri te isule
di Patmos par colpe de peraule di Diu e de testemoneance che 1 vevi fate a Gjesu. Brincat dal Spirt,
te zornade dal Signor, o sintii dalr di me une vosone fuarte, a uso di trombe, ch’e diseve: Ce che tu
viodis, scrivilu suntun libri e mandiural a lis siet glesiis.

Tal voltami par viodi cui ch’al jere chel che mi fevelave, o viodei siet cjandelirs d’aur e framieg dai
cjandelirs al jere come un fi di om, cuntun vistit lunc fintremai dapit e peat tor de vite cuntune fasse
d’aur.

Nancje viodit, o colai dapit di lui come muart. Ma lui, poiant parsore di me la man drete, mi dise:
No sta vé pore! Jo o soi il prin e I’ultin e il vivent. O jeri muart, ma cumo o vif par simpri e o ai
podé su la muart e su lis inferis. Scrif mo chestis robis che tu as viodudis, chés ch’a son e chés ch’a
sucedaran dopo.

Peraule di Diu.

SECUENCE facoltative.

CJANT AL VANZELI Zn 20,29
R. Aleluia, aleluia.

Astu crodiit, Tomas, parce che tu mi as viodat?

Furtunats chei ch’a an crodiit cence viodi.

R. Aleluia.

VANZELI Zn 20,19-31
Vot dis dopo, al rive Gjesu.

1l fat di Tomas lu cognossin di picui in s, ma [’esperience de vite nus a ancje insegndt che chel
Tomas o soi jo. Ancje jo, come lui, o voi indevant cjaminant fra il dubi e la fede. Come che si dis:
Chel che al crot al dubite e a chel che nol crot i ven il suspiet.

In cheste situazion, il Signor alc nus cir, alc nus cjate, alc al torne, alc nus rimprovere e nus dis
cun pazienze amor.: Met il to dét culi.

Furtundts no se cun Tomds o podarin confessa: «Signdr gno e Diu gno! e sinti la vos fuarte e
severe di Jesu: Furtunats chei ch’a an crodit cence viodi!

Dal vanzeli seont Zuan



Sore sere d’in ché di, la prime de setemane, intant ch’a jerin sieradis lis puartis dal liic 1a ch’a jerin i
dissepui par pore dai gjudeos, al riva Jesu e si ferma tal mie¢ di 16r e ur dis: «Pas a vualtris!». E
dopo dit cussi ur mostra lis mans e il flanc. I dissepui si jemplarin di gjonde viodint il Signér. Po ur
torna a di: «Pas a vualtris! Come che il Pari mi a mandat me, cussi jo us mandi vualtrisy». E dopo dit
cussi al sofla sore di 16r e ur dis: «Cjapait il Spirtu Sant: a di chei che ur perdonarés i pecjats, ur
saran perdonats; a di chei che no ur ai perdonarés, ur restaran no perdonatsy.

Tomas, un dai Dodis, che i disevin Zimul, nol jere cun 16r cuant che al riva Jesu. I disevin chei altris
dissepui: «O vin viodt il Signdr!». Ma lui ur rispuindé: «Se no viot tes s6s mans il segnal dai clauts
e se no met la mé man tal so flanc, no crodarai grany.

Vot dis dopo, i siei dissepui a jerin un’altre volte in cjase e cun 16r al jere ancje Tomas. Al rive Jesu
cu lis puartis sieradis e si ferma tal mieg di 16r e ur disé: «Pas a vualtris!». Po i dis a Tomas: «Met il
to dét culi e cjale lis més mans, e slungje la t6 man e metile tal gno flanc, € no sta jessi plui cence
fede ma un ch’al croty. I rispuindé Tomas e i dise: «Signor gno e Diu gno!». I dis Jesu:

«Astu crodit parcé che tu mi as viodait? Furtunats chei ch’a an crodit cence viodi!».

Jesu, in presince dai dissepui, al fas¢ tancj altris spiéi, che no son ripuartats in chest libri. Chei chi a
son stats ripuartats par ch’o crodedis che Jesu al ¢ il Crist, il Fi di Diu, e, crodint, o vedis la vite tal
SO non.

Peraule dal Signor.

Si dis O crot.

Su lis ufiertis

Acete di bon voli, Signor,

lis ufiertis de t6 int (e dai tiei gnGfs fis)
in mt che, daspo di jessi rigjenerats

cu la profession dal to non e cul batisim,
a puedin cuistasi I’eterne contentece.
Par Crist nestri Signor.

Antifone a la comunion cf. Zn 20,27
Slungje la t6 man e tocje il puest dai clauts,
e no sta jessi plui cence fede ma un ch’al crot, aleluia.

Daspo de comunion

Diu onipotent, danus par plasé la gracie
che il misteri di Pasche ch’o vin ricevit
al operi cence padin intai nestris clrs.
Par Crist nestri Signor.

% % %

Riflession di pre Antoni Beline: La furtune di crodi cence viodi
Provin a pensa a ce che a puedin vé provat i dissepui cuant che, cu lis puartis sieradis e cul clr
che ur sbalse di pore, si cjatin, propit tal mie¢ dal cenacul, il Signdr. Chel Signdr che lu an implantat
tal moment plui brut e grant de s6 vite; chel Signdr che lu an saviit muart e soterat. E cumo al ¢ ali
tal mie¢ cui segnai vifs de s6 passion ma contornat di glorie...
Vanseli par un popul, an C, p.76.



Cjants pal timp di Pasche

- Contait la buine gnove, n. 66;

- Crist nus da la so IGs, n. 158;

- Victimae paschali laudes, n. 159,
- I cristians a cjantin laude, n. 160;
- Aleluia... O filii et filiae, n. 161;
- Sta legre, sante Glesie, n. 162;

- Christ ist erstanden, n. 163;

- Crist al € in vite, n. 164,

- Cristo risusciti, n. 165;

- Grosser Gott, n. 166,

- Al Agnel sacrificat, n. 167;

- Hvala ve¢nemu Bogu, n. 168;

- Te lodiamo Trinita, n. 169;

- Laudate Dominum, #n. 170;

- O sinresurits a la vite, n. 171;

- Benedete la zornade, n. 172;

- Il nestri Redentor, n. 173;

- Si cjanti al Pari laut in cil, n. 174;
- Nei cieli un grido risuono, n. 175;
- O Cristo, sol di Pasqua, n. 176.

Salm 94 : Vignit, batin lis mans al Signor, n. 256;
“ 80 : Gjoldét in Diu nestre fuarce, n. 256,
“ 92 : Il Signor al regne, n. 258;
“ 97 : Cjantait al Signor une cjante gnove, n. 261;
“113a: Cuant che Israel dal Egjit al ¢ jesstt, n. 265;
“113b : No ano, Signor, no a nd, ma al to non dai glorie, n. 266.

Tal libri Hosanna, si puedin cjata ancjemo altris cjants e salms adats al timp di Pasche.
® % %

Gjoldin e fasin fieste,
Crist al é risurit sperance nestre.
Cui pueial fanus pore,
al a vincgiit la muart
chel che nus pare.

Hosanna, cjant n.170

* * *

XII aniversari de muart di pre Antoni

Domenie 28 a Vencon as cuatri dopo di misdi:
te Sale Patriarcje Bertrant
il gjornalist Roberto Pensa



al presentara il libri di pre Antoni:
Un timp di passion pe nestre glesie
publicat di Glesie Furlane pe “Opera omnia”.

As 5.00 sore sere in domo messe di aniversari te memorie di pre Antoni.

* * *

* I cjants, salms e cjantadis a vegnin ripuartdts cu la numerazion dal libri: Hosanna, Cjants e

preieris dal popul furlan, Ed. Glesie Furlane, 2012.
* Il cjant dai salms resposoridi, Ed. Glesie Furlane, 2012.
* 50 cordi de cristianitdt todescje voltdts par furlan, ed. Glesie Furlane, 2016.

11 libri des riflessions sul Vanzeli al e: pre Antoni Beline, Vanzeli par un popul, an B, Ed. La
nuova base.

*  Par domandd chescj libris scrivét a info@glesiefurlane.org

*



